
1. ATINUT ALLAFFISAMIK 
ILUSILERSUIGIT

SUMIIFFIMMI 
QINIGASSAT


KALAALLISUT

ILITSERSUUT


Inuup nammineq 
allariaasia

Atuartut suliassaannut QR-
kodi


1. Atuartut paasitissavatit KEYNOTE atorlugu atiminnut 
skiltiliussasut. Naqinnerit atukkat namminneq toqqagarissavaat 
aamma titartakkat, assillu atorlugit ilisarnartunngorlugu 
kusassassallugu. 

2. Atuartunut Keynotemi skabeloneq siammarteruk, slidemilu 
siullermi skiltinut assersuutit takutillugit.  
 
 
 
 
 
 
 
 
 
 
 
 
 

3. Atuartullu oqaloqatigiissutigissavarsi kinaassuseq skiltimi qanoq 
ersersinneqarsinnaanersoq, slide 2-milu atuartut 
sungiusartinneqassapput.


• Naqinnerit angisuut aamma mikisut

• Naqinnerit ilusaat

• Qalipaatit

• Naqinnerit assitallit

• Ilutsini naqinnerit inissinneri

• Saava tunuliaqutaalu

• Assilissat  

4. Atuartut nutaaliorsinnaanissaannut aqqutissiuunniarlugit ima 
aperisinnaavutit: 
Allanneq uumasut isikkuannit isumassarsiorfiginikoq qanoq 
isikkoqarsinnaava? Orpippassuit allattaasiat qanoq isikkoqarsinnaava? 
Kalaallit allattaasiat qanoq isikkoqarsinnaava? Pokemonip allattaasia 
qanoq isikkoqarsinnaava? Aviaajap allattaasia qanoq isikkoqarsinnaava? 

5. Atuartut sungiusareerpata slide 4-mi skiltiliassartik suliarissavaat.  

6. Skiltiliat anisinneqassapput atuartullu issiaviisa nalaannut 
ilineqassallutik.

Kivitsisa 
Akademiimi 
KEYNOTE-p 

atornissaanut 
ilinniarneq

2. ALLANNERMI IKIORTI

INUTTUT 
INERIKKIARTORNEQ 

 
OQAATSINUT FAGIT

ILITSERSUUT


Allanneq

Nammineersinnaaneq

1. Atuartuutinnut allannermi ikiorti saqqummiunneqassaaq. 
Ikiortip atuartut qallunaatut tuluttullu oqaatsinik 
oqaaseqatigiinnilluunniit nalunartunik allannissaannut 
ikiuuttassasoq oqaatigineqassaaq.  

2. Allannermi ikiorti ikiuuttassappat atuartut “INDSTILLINGER”-
imi diktering (allatsitsineq) atorsinnaalersissavaat.  
“Generelt” iserfigineqassaaq, taassuma kingorna “Tastatur” 
kiisalu “Slå diktering til” toorneqassalluni. 

3. Atuartut qallunaatut tuluttulluunniit atuagaasivimmiittuutitik, 
aqerluusaasivimmiittuutitik immaqaluunniit taqussatik PAGES-
imut allassavaat.  
Atuartut allatassatik eqqortumik qanoq allattarneraat 
nalulissagaluarunikku allannermi ikiortertik atussavaat. 
 

Allanniarluni naqitassat (tastatur) iluani  toorlugu iPadimi 
allatsitsineq (diktering) aallartinneqartarpoq. 
Allatsitsineq unitsinniarlugu allaffissaq toorneqassaaq.

Ajoraluartumik 
qallunaatut tuluttullu 

taamaallaat nipi 
atorlugu 

allattoqarsinnaavoq

Kivitsisa 
Akademiimi 
PAGES-ip 

atornissaanut 
ilinniarneq

3. ILUTSIT 
GEOMETRISKIUSUT 
ATORLUGIT ASSILIALIORIT

MATEMATIK

ILITSERSUUT


Ilutsit geometriskiusut

1. Atuartuutitit KAMERA atorlugu qr-kodi scannissagaat 
oqarfigissavatit, PATTERN SHAPES-ilu ammaqqullugu. 

2. Atuartut sakkussaniittut ilutsit geometriskiusut qanoq 
taaguuteqarnersut paasitissavatit, oqaluttuullugillu ilutsit 
kaavisinneqarsinnaasut. 

3. Atuartut saaniluup assimiittup ilua ulikkaarlugu ilutsinik 
geometriskiusunik immissagaat paasitissavatit.  

4. Atuartut namminneerlutik ilutsit geometriskiusut atorlugit 
allanik suliaqarsinnaapput soorlu qimmeq, qimussit, roboteq. 
Assilialiaat toqqorniarlugit iPadip skærmia assilissineqassaaq. 

5. Sammisaq naggaserniarlugu uku oqaluuserisigit: 
1) Assimi suna suliarineqarsimava?  
2) Ilutsit geometrisiusut atorlugit asseq immeruk  
3) Ilutsit geometriskiusut sorliit atorlugit asseq immersorpiuk? 
Krydsiliigit. 

Atuartut suliassaannut 
QR-kodi

4. ITERSAATISSANNIK 
SANAGIT

NIPILERSORNEQ 

INUTTUT 
INERIKKIARTORNEQ

ILITSERSUUT

Nipilersuusiorneq

Nammineersinnaaneq

1. Atuartut ullaakkut itersaatigisinnaasaminnik namminneq 
nipilersuusiussasut paasitinneqassapput.  
Atuartut ullaakkut qanoq itersartittarusunnersut oqaloqatigikkit. 

2. Atuartut GARAGEBAND ammassavaat “Live Loops”-ilu 
tooriarlugu nipilersuusiussallutik. “Nyt” tuussavaat. 
Atuartut loopsinik atorusutaminnik toqqaariarlutik ilissavaat. 
Itersaatissaminnut loopsinik toqqaareerunik loopsit 
immiuteriarlugit toqqussavaat. 

3. Maanna atuartut UR ammariarlugu itersaatissaminnik “+” 
toorlugu ikkussisinnaapput “Lyd” toorunikku namminneerlutik 
nipilersuusiartik toqqarsinnaavaat itersaaffissallu nalunaaqutaa 
inissinneqassalluni.

iPadiminnik 
immiisitsinissaminnik 

puigortartunik 
atuartuuteqarpit? Taava 

eqqaamannissinnaanissaannik 
ikiorlugit 

sianertaatiliortissinnaavatit, 
kingornalu sianertaasiartik 
atorlugu PÅMINDELSER-ini 

eqqaasitsissummik 
ikkussisinnaapput. 

 

TUSARNAARUTIT 
EQQAAMALLUGIT 

5. KUFFERTIT IMMERUK

OQAATSINI 
ATUARTITSINEQ

ILITSERSUUT

Oqalunneq 

Oqaatsinik atuineq


1. Atuartut kiattunukarnissaminnut kuffertertik nassarusutaminnik 
immissagaat paasitikkit.  

2. Atuartut sunik poortuerusunnersut oqaloqatigineqassapput, 
nassatassatillu qallunaatut/tuluttut taaguutaat 
oqaatigisassagaat nassuiaatikkit. Assersuutigalugu taaguutit 
uku atorneqarsinnaapput:  Kufferti, qarleeqqat, seqinersiutit, 
isersimmatit, spilit, atuakkat, takornarianut nunat assingi, 
cremeq seqinermut illersuutitalik, kigutigissaatit, arsaq 
naluttarfimmi atorneqarsinnaasoq, pisuttuaatit, aqqartartut 
atortui, billeti assigisaallu. 

3. Taamaalioreerussi atuartunut EXPLAIN EVERYTHING 
SKOLETUBE-miittoq ammaqqussavat. Atuartunut 
nassuiaassissutigissavat atuartut nassarniakkami assitaat 
nassaarissagaat. Assit atorneqarsinnaasut ujarniarlugit “+” 
tooriarlugu “Billede” toorneqassaaq.  Taavalu “Google image 
search” toqqassavaat.  
Maanna assinik ikkussisinnaanngorput, kuffertimullu ikiniakkatik 
pillugit qallunaatut tuluttullu nassuiaajutigalutik 
filmiliorsinnaanngorput nipinillu immiussisinnaanngorlutik. 

4. Atuartut naammassigunik immiussatik filminngukkat 
marlukkaarlutik imminnut takutissavaat.

… In my suitcase to 
Mallorca I pack 

sunglasses, tickets and a 
toothbrush …

6. APUMMIK MISISSUINEQ

PINNGORTITALERINEQ

ILITSERSUUT
1. Atuartut eqimattakkaarlutik aput ammalorsagaq illup iluani  

aatsinnaveeqqusersussagaat paasitikkit. Sammisami atuartut 
akunnerminni eqimattat sorliit 
aatsitsinnaveersaallaqqinnerpaajunersut misissussavaat. 
Misissuineq KAMERA-mi tidsforløb aammalu UR-imi 
piffissalersuineq atorlugu uppernarsarneqassaaq.


2. Puussiaaqqat, aviisikut, vatsit, pappiaraq sølviusartigaq, 
nipittartoq, imerfiit plastikkit, taratsut, tasisuaartullu 
atuartunut tunniutikkit. Tunniussereeruit atuartut silamut 
apummik ammalorsakkamik aallertinneqassapput. 

3. Atuartut aputip ammalorsakkap aatsinnaveequsersornissaanut 
misileraasinneqassapput, piareeriarunik timelapsiliussapput 
minutsilersuissallutillu. Misileraanertik 
uppernarsaasersussaavaat. 

4. Naggasiutitut atuartut ataatsimoorlutik klassimi 
oqaloqatigiisinneqassapput. Ataatsimut naggasiinermi 
atuartut suliatik takutissussavaat. Eqimattani killiffigineqartut 
allattarfissuarmut skemanngorlugit allattorneqassapput. 
Oqorsaanermi misilittakkat oqaloqatigiissutigineqassapput. 

Oqorsaaneq

Eqimattat  Oqorsaatissat Piffissaq

Eqimattat   1  Vatit imerfiillu 
plastikkit 

Akun. 3 min. 32

Eqimattat   2 Pappiaraq 
sølviusartigaq    

min. 54

Misilitassaq 
unammissutitut 

ingerlanneqarsinnaavoq

7. KINAANERSUNGA 
EQQORIARUK

SPROGFAG 

PERSONLIG 
UDVIKLING

ILITSERSUUT

Ilorrisimaarneq

Assinut nassuiaatit

Atuartut suliassaannut QR-
kodi


1. Atuartut KEYNOTE atorlugu collageliussasut, tassanilu 
imminnut soqutigisatillu KEYNOTE-mi ilutsit assillu atorlugit 
saqqummiutissagaat paasitikkit. 
Collaget pinnguarnermi atorneqassapput, pinnguarnermilu 
atuaqatigiit collage kia suliarisimaneraa eqqoriartassavaat. 

2. Aallartinnissamut atuartut tunuliaqutsiisinnaapput. 
Kiinalerneqassaaq, taassumalu kingorna ilutsit, Instant Alpha 
titartaassutillu atorlugit collage naammassineqassaaq.  
Atuartut immersorneqariaannarmik pisariaqartitsissappata qr-
kodi tunniussinnaavat. 

3. Atuartut collagealiartik naammassigunikku assitaa 
AirDropikkut ilinnut nassiutissavaat, illillu klassimi skærmimut 
asseq, takutittassavat kiallu assilialiaq suliarisimaneraa 
eqqoriaasittarlugit.

Kivitsisa 
Akademiimi 
KEYNOTE-p 

atornissaanut 
ilinniarneq

8. UUMMARTITSINEQ

OQAATSINUT 
FAGIT

ILITSERSUUT

Oqaluttuarneq 

Inuup kinaassusaa

1. Ulluinnarni atortumik atuartut assileeqqukkit. Iibiliusinnaavoq, 
aqerluusaasiviusinnaavoq, kamippaasinnaavoq, arsaasinnaavoq, 
atuagaasinnaavoq, naasuusinnaavoq assigisaallunniit. 

2. Atuartut paasitissavatit assilisartik inunngortinniarlugu 
isilissagaat, qingalissagaat, qanilissagaat ilaalu ilanngullugit.   

FOTOS-imi asseq ammariarlugu Rediger tooriarlugu “ ”  
toorneqassaaq. 

3. Atuartut assiliaq inunngortitartik PAGES-imut nuutsissavaat, 
tassanilu assilialiami oqaluttuassartaa nipertik atorlugu 
immiussinnaavaat allalluguluunniit.  
Nipimik immiussineq: “ ” tooriarlugu “Optag lyd” 
toorneqassaaq.  

Allanneq: Tooruk taavalu “ ” tooriarlugu allanneq aallartissaaq. 

4. Naggasiutigalugu atuartut suliatik marlukkaarlutik imminnut 
takutissavaat.

Kivitsisa 
Akademiimi 
PAGES-ip 

atornissaanut 
ilinniarneq

9. EQQAAMASSUTISSAT

INUTTUT 
INERIKKIARTORNEQ

ILITSERSUUT

Eqqaamaniassutit

Nammineersinnaaneq

1. Atuartuuteqarpit atuarfimmi isumaqatigiissutinik 
atugassanilluunniit assersuutigalugu eqaarsaarutit, 
ilinniakkerisassat, taqussat, atorniartarfiup atuagaataat, 
iPadimut immiissut, pinnguaqatigiinnissamut 
isumaqatigiissutinik assigisaanilluunniit puigugaqartartunik?  
 
Atuartunut taakkununnga PÅMINDELSER sakkussatsialaavoq. 

2. Atuartunut PÅMINDELSER saqqummiuguk. 
Eqqaamasassaminnik allattuinissartik ilinniassavaat, 
nalunaaqutarlu aalajangersimasoq 
sianertussanngortittassallugu. Assersuutigalugu eqaarsaarutit 
ulloq sioqqullugu poortornissaannut sungiusassavaat. 

3. PÅMINDELSER ammaruk. “+” toorlugu eqqaamasassamik 
nutaamik sanasoqartarpoq. Eqqaamasassaq allaguk.  
“I” tooriarlugu “Dato” - tassa ulloq kiisalu “Tid” tassa piffissaq 
nalunaarsorneqassaaq. Tassani atuartut eqqaasitsissutip 
qaqugu sianernissaanut nalunaaqutaq ullorlu toqqassavaat. 
Pisariaqassappat sianernissaa 
uteqattaartunngortinneqarsinnaavoq, taava sapaatip-akunneri 
tamaasa nalunaaqutaq aalajangersimasoq sianertalissaaq. 
Taamaaliussappat “Gentag” toorneqassaaq, qasserialu 
eqqaasitsissanersoq toqqarneqassalluni.

10. TUNNIIT

EQQUMIITSULIORNEQ 
KULTURIP 

OQALUTTUASSARTAA 
MATEMATIKKI


ILITSERSUUT
1. Atuartuutitit peqatigalugit tunniit pillugit ilisimasaat paasiniarsigit.  

Tunniit suunersut ilisimavaat? Qanoq isikkoqarpat? Sooruna 
tunneeqartartut? Qanoq tunniit sananeqartarpat?


2. Tunniit atuartunut takutikkit, atuartunullu ilutsit, illugiiffaarissitat 
ilisarnaatillu maluginiaqqullugit.


3. Atuartut assitik tunniilersussagaat paasitinneqassapput. 
SKETCHES atorlugu atuartut assatik, talertik kiinartilluunniit 
assilissavaat. “ ”, “ ” tooriarlugit “Camera” toorneqassaaq.  
Taassuma kingorna assimut tunniit titartarneqassapput. Sakkussat 
nalaanni titartaateqarpoq (lineal), taannalu atuartut illugiiffaarinnik 
suliaqarnissaminnut atorsinnaavaat.  

4. Suliarineqarsimasut assitaat aniateriarlugit atuarfimmi 
ornigarneqartartumut saqqummersitsiviliortoqarsinnaavoq. 

Illugiiffaariit

Allat 

Ilisarnaatit

Illit atuartulluunniit isumassarsiassanik, assersuutinik 
tunniilluunniit pillugit ilisimasassanik perusukkussi 

meeqqanut atuagaq Talloqut Paninnguaq Lind 
Jensenimit atuakkiarineqarsimasoq 

atuarneqarsinnaavoq, uaniluunniit paasissutissanik 
sukumiinerusunik atuarsinnaavusi: 


https://visitgreenland.com/da/artikler/tunniit-a-guide-
to-inuit-tattoos-in-greenland/ 

https://visitgreenland.com/da/artikler/tunniit-a-guide-to-inuit-tattoos-in-greenland/
https://visitgreenland.com/da/artikler/tunniit-a-guide-to-inuit-tattoos-in-greenland/

11. ILISIMASANUT 
NIVINNGAAVIK

FAGIT 
TAMARMIK

ILITSERSUUT

Misissuineq 

Ilisimasanik katersineq

1. Atuartut nuannarisarpaat atuartitsinermi sammineqartut 
piviusumut ilisimasaannut tutsinneqaraangata. Atuartut 
ilisimasaannut nivinngaavimmukaqquneqassapput, tassungalu 
aalajangersimasoq pillugu paasissutissanik sukumiinerusunik 
paasisaminnik nivinngaassueqquneqassallutik.  

Assersuutit

• Atuarfimmi taggisit nassaarisinnaasasi tamaasa 

assileriarlugit taaguutaat immiussigit aamma  
ataasersiutinngortillugillu qasseersiutinngortissigit.


• Tatsimi uumasut naasullu assilisigit, kiisalu allaffissat 
nipilluunniit atorlugit ilisarnaataat nalunaarsorlusigit. 

2. Paasissutissat katersukkatik allaganngorlugit, assinngorlugit, 
linkinngorlugit videunngorlugilluunniit atuartut ilisimasanut 
nivinngaaviannut PADLET-imiittumut ikkussuutissavaat. 
Taamaalillutik sammisaq pillugu paasissutissanik 
avitseqatigiinnikkut ilisimasaqarnerulissapput. 

3. Skoletube.dk aqqutigalugu PADLET ammariarlugu 
nivinngaavimmik pilersitsigit. “Lav en padlet” tooruk. “Væg” 
toqqaruk. Nivinngaavik qulequtseruk tunuliaquserlugulu, 
taakkua “Indstillinger” aqqutigalugit aaqqinneqarsinnaapput. 
Eqqaamallugu suliavit toqqornissaat. 

4. Nivinngaavissaq qr-kodi atorlugu siammarteruk. Ima qr-
kodiliussaatit - “tikkuaat” tooriarlugu “Hent qr-kode” tooruk.  
Maanna atuartut “+“ toorlugu assinik, allatanik, filminik, nipinik 
assigisaannilluunniit atuaqatiminnut 
takutitaqarsinnaanngussapput. 

5. Naggasiinertut atuartullu ataatsimut misissuinermit 
ikkussuunneqarsimasuni pingaarnerpaatitasi tallimat 
toqqarsigit.

Kivitsisa 
Akademiimi 
PADLET-ip 

atornissaanut 
ilinniarneq

http://skoletube.dk
https://www.kivitsisa-akademi.gl/course/padlet-grl
https://www.kivitsisa-akademi.gl/course/padlet-grl
https://www.kivitsisa-akademi.gl/course/padlet-grl
https://www.kivitsisa-akademi.gl/course/padlet-grl
https://www.kivitsisa-akademi.gl/course/padlet-grl
https://www.kivitsisa-akademi.gl/course/padlet-grl
https://www.kivitsisa-akademi.gl/course/padlet-grl
https://www.kivitsisa-akademi.gl/course/padlet-grl
https://www.kivitsisa-akademi.gl/course/padlet-grl
https://www.kivitsisa-akademi.gl/course/padlet-grl
https://www.kivitsisa-akademi.gl/course/padlet-grl
https://www.kivitsisa-akademi.gl/course/padlet-grl
https://www.kivitsisa-akademi.gl/course/padlet-grl
https://www.kivitsisa-akademi.gl/course/padlet-grl
https://www.kivitsisa-akademi.gl/course/padlet-grl
https://www.kivitsisa-akademi.gl/course/padlet-grl
https://www.kivitsisa-akademi.gl/course/padlet-grl
https://www.kivitsisa-akademi.gl/course/padlet-grl
https://www.kivitsisa-akademi.gl/course/padlet-grl
https://www.kivitsisa-akademi.gl/course/padlet-grl


  

12. SELFIE ATORLUGU 
NALILERSUINEQ

FAGIT 
TAMARMIK

ILITSERSUUT

Ilikkakkanik 
eqqarsaatiginninneq

1. Sammisap sulialluunniit naammassinerini atuartut KAMERA 
atorlugu selfieqqusinnaavatit, tassanilu ullormut 
suliarineqarsimasut pillugit atuartut eqqarsaatersuutitik 
takutittassavaat. 

2. FOTOS-imi atuartut selfiemik assilisartik eqqarsartuusaarnertik 
takutinniarlugu pullartaasamik (tankebobel) 
titartaaffigissavaat. Tassani oqaatsit ataasiakkaat atorlugit 
ullormut suliarineqarsimasut allattorsinnaavaat. “Rediger” 
tooruk, taassuma kingorna “Markering” toorneqassaaq. 

• Eqqarsarnartitannik ataatsimik eqqaasaqarit

• Nalorsaatigisannik ataatsimik eqqaasaqarit

• Illarnartitannik ataatsimik eqqaasaqarit

• Atuaqatinnit ikiortinnernik ataatsimik eqqaasaqarit

• Ikiorneqarnissamik pisariaqartitsiffigisimasaraluannik 

ataatsimik eqqaasaqarit

• Allatut iliuuserisinnaasaraluannik ataatsimik eqqaasaqarit  

3. Naliliinerit anisinneqassapput, iikkamullu atuartunit 
takoriaannanngorlugit nivinngarneqassallutik.

SHOWBIE atorlugu atuartut 
eqqarsaatersuutaat logbogimut 

katersorneqarsinnaapput.  

Kivitsisa 
Akademiimi 
SHOWBIE-p 

atornissaanut 
ilinniarneq

13. UANGA ILAQUTTAKKALU

INUTTUT 
INERIKKIARTORNEQ


KALAALLISUT

ILITSERSUUT

Saqqummiineq

1. Atuartut piumaffigikkit ilaquttatik tamakkerlugit titartassagaat.  
Titartakkat filmimi atorneqarnissaat peqqutaalluni atuartut 
titartaanerminni peqqissaassasut paasitissavatit.


2. Atuartut CLIPS ammassavaat, aappaluttorlu immiussissut 
toorneratigut ilaquttatik tamakkerlugit filmiliussallugit. 
Filmiliornerminni ilaquttatik ilisaritissavaat ataani allassimasut 
iserfigalugit:


• Atia ukiuilu

• Suliffia soqutigisaalu

• Eqqaamasaq nuannersoq

• Ilisarnaataa

• Nuanniigisai/nuannarisai


3. Ilaquttat tamakkerlugit saqqummiunneqareerpata allatassat, 
nipilersuutit emojillu ikkussuunneqarsinnaalissapput.


4. Atuartut ilaquttatik pillugit filmiliartik toqqorniarlugu toortagaq 

ataani talerpiup tungaaniittoq ” ” tooriarlugu “Gem video” 
tuussavaat. 

5. Atuartut ilaquttatik pillugu filmiliartik FOTOS-imiittoq allanut 
takutissinnaanngorpaat.

Kivitsisa 
Akademiimi 

CLIPS-ip 
atornissaanut 

ilinniarneq

14. QITERLEQ UUTTORUK

MATEMATIKKI

ILITSERSUUT

Uuttortaaneq

1. Atuartut marlukkaaqquneqassapput. 

2. Atuartup marlukkaaqatimi qiterliata centimeterisut takissutaa 
eqqoriassavaat (isummiukkallagassamik pilersitsisinnaaneq). 

3. MÅLING atorlugu atuartut qiterlitik uuttortassavaat. “+” 
toorlugu aallartiffissaq pilersinneqartarpoq, tooriarlugu tikeq 
uuttortarneqassaaq. “+” toorlugu uuttortaaneq 
naammassineqartarpoq.  
Uuttortaaneq iPadip skærmiatigut assilineqassaaq. 

4. Atuaqatigiit naggasiinerat

• Qanoq iliorlusi eqqoriaavisi?

• Ilagisassi qiterliata takissusaa eqqoriarsinnaavisiuk?

• Uuttortaaneq suua? 

• Suut uuttortarneqarsinnaappat?

• Uuttortaaariaatsit suut ilisimavisigit?

• Uuttortaaneq sumut atorneqarsinnaava?

15. LOGBOG ATORLUGU 
UPPERNARSAANEQ

FAGIT 
TAMARMIK

ILITSERSUUT
1. Atuartut suliatik multimodaliusumik logbogimut BOOK 

CREATOR-imiittumut katersussavaat. 
Atuartut ingerlaavartumik nipit, videut, assit, linkit allatallu 
atorlugit takutissinnaallugillu oqaluttuarisinnaavaat: 

• sulerinerlutik,

• qanoq suliaqarsimanerlutik, 

• suut tulluusimaarutiginerlugit, 

• suut pisariunaarnerlugit aammalu 

• tullissaani sorusunnerunerlutik. 

2. Atuartuutinnut logbogitut atorneqarsinnaasoq qr-
kodinngorlugu suliaq siammarteruk. BOOK CREATOR-ikkut 
logbog ammarneqassaaq.  
Atuartut namminneerlutik logbog imminerminnut 
tulluarsarsinnaavaat.

Multimodalimik 
nalilersuilluni 
suliaqarneq 

Atuartut suliassaannut QR-
kodi

Kivitsisa 
Akademiimi BOOK 

CREATOR-ip 
atornissaanut 

ilinniarneq

16. ATUARFIMMI ILUTSINIK 
GEOMETRISKIUSUNIK 
UJARLERIT

MATEMATIKKI

ILITSERSUUT
1. Atuartunut ilutsit kipparissut, pingasunik teqeqqullit, 

kippaarissut (rektangelit), rombet assigisaallu 
saqqummiutikkit takutillugillu. 

2. Atuartut atuarfimmi ilutsinik geometriskiusunik ujaasitikkit 
KAMERA atorlugu assiliisillugit. Ass. aqerluusaasivik, 
eqqaavik, atuagaq, nalunaaqutaq, titartaat assigisaallu 
assilineqarsinnaapput. Atuartuttaaq timitik atorlugit 
ilutsinik geometriskiusunik ilusiliorsinnaapput assiliillutillu.


3. Atuartut klassiminnut uterunik FOTOS ammariarlugu “ ” 
atorlugu ilutsit geometriskiusut ersarissarniarlugit 
titartassavaat.  
 

Rediger” toorneqassaaq, taassumalu tulliani “ ” 
tuussalluni. Toqqorniaraanni “ok” toorneqassaaq. 

4. Assit BOOK CREATOR-imut ilineqassapput, tassanilu ilutsit 
taaguutaat allassinnaavaat immiussinnaallugillu. 

 Ilutsit geometriskiusut

Kivitsisa 
Akademiimi 

BOOK CREATOR-
ip atornissaanut 

ilinniarneq

Ilinniusiaq Kivitsisamut ukunannga suliarineqarsimavoq

atuartitsinermut siunnersorti


MANUMINA JAKOBSEN, ilinniartitsisoq aammalu Kommuneqarfik Sermersuumi 
atuartitsinermut siunnersorti


MAJA HOLDORF, EDUDESIGNS, ilinniartitsisoq, siunnersorti aammalu ilinniusianik 
suliaqartartoq

